
4.0 PEGAWAI PENILAI 

 

Pegawai Penilai (PP) ialah Pegawai yang dilantik oleh JK PBPPP organisasi untuk menilai 

PPP di bawah seliaannya. 

 

4.1 Pelantikan PP 

Syarat-syarat pelantikan PP adalah seperti berikut: 

a. PP mesti mempunyai hubungan kerja dengan PYD. 

b. PP yang dilantik boleh terdiri daripada: 

• sekurang-kurangnya satu gred lebih tinggi daripada PYD; atau 

• ketua organisasi atau penyelia kepada PYD; atau 

• Sekiranya kriteria PP di atas tidak dapat dipenuhi maka PP boleh dilantik 

mengikut kekananan/ lama tempoh berkhidmat dalam gred semasa yang 

ditentukan oleh JK PBPPP. 

c. PP tiada hubungan kekeluargaan terdekat melalui pertalian darah atau 

perkahwinan (suami, isteri, anak, adik beradik, anak saudara, mertua, menantu, 

ipar, sepupu atau biras) dengan PYD. 

d. PP menyelia PYD sekurang-kurangnya 6 bulan (180 hari) pada tahun semasa. 

e. Sekiranya tiada PP yang layak menilai kerana tempoh penyeliaannya kurang dari 

6 bulan dalam tahun yang dinilai, maka penilaian hendaklah dilakukan oleh 

penyelia yang terdekat dan mempunyai hubungan kerja dengan PYD dengan 

tempoh minimum 3 bulan. 

f. Sekiranya PP berkhidmat di dua jabatan yang berlainan dalam tempoh yang 

sama panjang, maka PP masih boleh menjadi penilai di jabatan sebelum jika 

diperlukan. 

g. PP boleh dilantik dalam kalangan pegawai yang berlainan skim perkhidmatan. 

h. Sekiranya penilaian tidak diselesaikan oleh PP kerana telah bersara, meninggal 

dunia, meletak jawatan atau tidak dapat dikesan, maka JK PBPPP perlu melantik 

PP baharu bagi PYD tersebut. 

i. PP perlu dilantik dalam organisasi yang sama kecuali bagi kumpulan kepimpinan 

organisasi, PP dilantik dalam kalangan pegawai dari organisasi yang menyelia. 

Contohnya, Pengetua/ Guru Besar dan Guru Penolong Kanan dinilai oleh 

Pegawai di PPD. 

4.2 Tanggungjawab PP 

Tanggungjawab PP adalah seperti berikut: 

a. Mengadakan sesi perbincangan bersama PYD bagi tujuan penetapan sasaran 

keberhasilan pada awal tahun penilaian. 

b. Memastikan instrumen yang betul mengikut bidang tugas PYD bawah 

seliaannya. 

c. Menyelia PYD melalui pengawasan dan bimbingan yang berterusan 

berdasarkan kompetensi dan prestasi kerja sepanjang tahun yang dinilai. 

d. Berbincang dengan PYD mengenai kemajuan kerja sekurang-kurangnya dua kali 

setahun dan dari semasa ke semasa bagi membuat pengubahsuaian strategi 

kerja untuk meningkatkan prestasi kerja. 

e. Mengadakan sesi perbincangan bersama PYD bagi tujuan semakan semula 

sasaran keberhasilan selepas penilaian pertama (jika perlu). 

f. Memasuk, menyimpan dan menghantar skor PYD ke dalam sistem e-Prestasi. 

g. Memastikan penilaian dilaksanakan tanpa dipengaruhi oleh prestasi tahun-tahun 

sebelumnya atau faktor yang boleh dianggap sebagai unsur-unsur pilih kasih 

yang boleh mencemarkan nilai integriti. 

h. Menilai tanpa memberikan perhatian yang lebih kepada perkara yang baru 

berlaku, sama ada bersifat positif atau negatif yang boleh mempengaruhi 

penilaian terhadap PYD. 

i. Mengadakan perbincangan antara PP1 dan PP2 berkaitan prestasi PYD tetapi 

tidak berbincang dalam penetapan pemberian skor PYD (jika perlu). 

j. Membuat penilaian dengan keyakinan bahawa PYD merupakan aset penting 

yang perlu dan boleh dimajukan dari semasa ke semasa. 

k. Melaksanakan penilaian tanpa tergesa-gesa atau dilakukan pada saat akhir. 

l. Melaksanakan penilaian tanpa mengambil jalan mudah dengan memberikan 

skor dalam lingkungan pertengahan sahaja. 

m. Memaklumkan prestasi yang diperoleh PYD mengikut aspek yang dinilai. 

n. Menyimpan Borang Skor dan Borang Keberhasilan serta menyerahkan salinan 

kepada PYD. 

o. Menjaga kerahsiaan skor PYD sepanjang masa. 

  


